
Treoracha 

 

Tá dhá roinn sa pháipéar seo. 

Roinn A    30 marc    Éisteacht            4 cheist 

Roinn B          240 marc    Léamh, Ceapadóireacht agus Litríocht  7 gceist 

Freagair gach ceist.   

Bíodh na freagraí i nGaeilge ach amháin nuair nach gá é sin. 

Níl gach ceist ar cómharc. Luaitear líon na marcanna do gach ceist ag barr na ceiste. 

Scríobh do chuid freagraí sna spásanna atá ar fáil dóibh sa leabhrán seo. Ní gá go mbainfeá úsáid 
as an spás ar fad atá ar fáil. Tá spás sa bhreis ar chúl an fhreagarleabhair. Lipéadaigh aon obair 
bhreise go soiléir le huimhir na ceiste agus le cuid na ceiste. 

Roinn A Cluastuiscint 30 marc 

 

Ceist 1     (8 marc) 

Cloisfidh tú píosa cainte sa cheist seo. Cloisfidh tú an píosa cainte faoi dhó. Beidh sos ann leis na 
freagraí a scríobh tar éis na chéad éisteachta agus tar éis an dara héisteacht. 
 
 
(a)  Cá háit a bhfuil Iarlaith ina chónaí? 

 
 
(b)  Cé mhéad deartháir atá ag Iarlaith? 
 

 
 
(c)  Cad a dhéanann Séamas agus Eoin, deartháireacha Iarlaith?  

Cuir tic () leis an dá fhreagra chearta. 
 

Is ceoltóir é Séamas.   

Is innealtóir é Séamas. 

Is innealtóir é Eoin.  

Is mac léinn é Eoin.  

 
(d)  Tabhair píosa amháin eolais a thugann le fios dúinn go bhfuil an‐spéis ag Iarlaith i gceol tíre. 

Ceist 2    (6 mharc) 

Cloisfidh tú fógra sa cheist seo. Cloisfidh tú an fógra faoi dhó. Beidh sos ann leis na freagraí  
a scríobh tar éis na chéad éisteachta agus tar éis an dara héisteacht. 
 

(a)  Cé atá ag caint san fhógra seo? 

 
 

(b)  Cén fáth a mbeidh an scoil dúnta amárach? 

 

 
(c)  Cathain a osclófar an scoil arís? 

 

 

 
Ceist 3    (6 mharc) 

Cloisfidh tú píosa nuachta sa cheist seo. Cloisfidh tú an píosa nuachta faoi dhó. Beidh sos ann leis 
na freagraí a scríobh tar éis na chéad éisteachta agus tar éis an dara héisteacht. 
 

 
(a)  Céard é Páirc Fhoraoise Loch Cé? 

 

 
(b)  Luaigh imeacht amháin ar féidir a dhéanamh i bPáirc Fhoraoise Loch Cé. 

 

 
(c)  Ar mhaith leat féin cuairt a thabhairt ar Pháirc Fhoraoise Loch Cé? Tabhair pointe amháin 
  eolais mar thacaíocht le do fhreagra. 

Ceist 4    (10 marc) 

Cloisfidh tú comhrá sa cheist seo. Cloisfidh tú an comhrá faoi dhó. Cloisfidh tú an comhrá ó thosach 
deireadh an chéad uair. Ansin cloisfidh tú ina dhá mhír é. Beidh sos ann leis na freagraí a scríobh tar 
éis gach míre díobh. 
 
Mír 1 
 
(a)  Cá bhfuil Máire agus Tomás? 

 

 
(b)  Cén rud is fearr le Máire faoin tsiopadóireacht? 

 

 
 

Mír 2 
 

(c)  Cá bhfuil Tomás agus a chol ceathracha ag dul anois? 

 
 
(d)  Cad a deir Máire i dtaobh Brie Larson? 

Roinn B Léamh, Ceapadóireacht agus Litríocht 240 marc 

Ceist 5    (60 marc) 

Léigh an sliocht thíos agus freagair na ceisteanna ar fad a théann leis. 
 

Seoid de Scannán a bhfuil Réaltaí Iontacha ann  
1.  Is scannán drámatúil rómánsúil é an scannán A Star is 
Born a bhí ar na scáileáin sna pictiúrlanna in 2018. Is é 
Bradley Cooper atá ina stiúrthóir agus ina léiritheoir air.  
I measc na n‐aisteoirí atá ann, tá Bradley Cooper féin,  
Lady Gaga, Sam Elliott agus Rafi Gavron. Seo é an ceathrú 
leagan den scéal céanna. Tháinig an chéad leagan os 
comhair an lucht féachana i 1937 agus seacht mbliana 
déag ina dhiaidh sin d’éirigh le Judy Garland ainmniúchán 
Oscar a fháil dá ról i leagan eile de. Rinneadh arís é i 1976 
agus bhí Barbara Streisand agus Kris Kristofferson sna 
príomhpháirteanna ann. Níl dabht ar bith faoi ach go 
bhfuil leagan 2018 bunaithe cuid mhaith ar chreatlach na 
leaganacha a chuaigh roimhe. 
 

2.  Scéal simplí go maith atá sa scannán A Star is Born. Glacann Bradley Cooper páirt an phríomh‐
charachtair Jack Cooper. Amhránaí agus ceoltóir an‐cháiliúil é Jack atá ag dul in aois. Tá sé tugtha 
don ól agus do na drugaí. Oíche amháin téann sé isteach i mbeár le bheith ag diúgadh ar a 
shuaimhneas. Tagann Ally (Lady Gaga), bean a bhfuil féith an cheoil agus na hamhránaíochta go 
smior inti, ar stáitse agus cuireann sí Jack faoi dhraíocht. Eascraíonn gaol rómánsúil eatarthu agus 
uaidh sin amach tugann Ally taispeántais ag ceolchoirmeacha le Jack. 
 

3.  Bláthaíonn saol ceoil Ally fad agus atá saol Jack ag dul in olcas. É cráite ag tragóidí a tharla dó le 
linn a óige, an éisteacht ag teip air agus é ag sleamhnú isteach i nduibheagán an ólacháin. Tagann 
smut beag den éad air maidir leis an rath atá ar Ally. Fós féin déanann sé gach iarracht Ally a chur ar 
bhóthar a leasa nuair is léir dó go bhfuil bainisteoir santach ag déanamh dochair dá saol ceoil. 
 

4.  Tá cumas aisteoireachta na príomhbheirte le feiceáil go láidir sa scannán. Éiríonn le Bradley 
Cooper suaiteacht a charachtair a chur in iúl go caolchúiseach cumasach. Tuigtear a mhothúcháin 
agus a chrá croí go furasta. Tá nádúrthacht, saontacht agus cruas le sonrú i dtaispeántas Lady 
Gaga. Tá an‐teacht i láthair inti ar stáitse agus tá a cumas amhránaíochta iontach, lárnach dá ról. 
Beireann pearsantacht na beirte greim ar an lucht féachana agus bíonn nasc eatarthu ón tús.  
 

5.  Is scannán ceoil é seo chomh maith, ní nach ionadh agus Lady Gaga i lár an aonaigh. Is í Lady Gaga  
a chum cuid mhaith de na hamhráin agus de na míreanna ceoil. Bhí Bradley féin thar cionn agus é ag 
seinm an cheoil. Fuair A Star is Born seacht n‐ainmniúchán Oscar in 2019. Is ar Lady Gaga agus Bradley 
Cooper a bhí an chaint ar fad oíche na nOscar. Chan siad an t‐amhrán buaiteach Shallow a bhain 
gradam Oscar do Lady Gaga le haghaidh an amhráin úrnua is fearr. 
 

(a)  Cé mhéad leagan den scannán A Star is Born a rinneadh go dtí seo? (Alt 1)  
  Cuir tic () leis an bhfreagra ceart. 
 

Leagan amháin 

Ceithre leagan 

Cúig leagan 

(b)  Cén fáth, dar leat, a dtiteann Jack Cooper faoi dhraíocht Ally sa bheár an oíche sin? (Alt 2) 
  Cuir tic () leis an bhfreagra ceart. 
 

Bhí Ally ag diúgadh ar a suaimhneas sa bheár. 

Is amhránaí agus ceoltóir iontach í Ally. 

Bhíodh Ally ag canadh le Jack ina dhiaidh sin. 

 
(c)   Cad a deirtear faoi shaol ceoil Ally? (Alt 3)  

Cuir tic () leis an bhfreagra ceart. 
 
  Tá saol ceoil Ally ag dul ó neart go neart. 

  Tá saol ceoil Ally ag dul in olcas. 

  Tá saol ceoil Ally bunaithe ar a hóige. 

 

(d)   An dóigh leat gur aisteoir maith í Lady Gaga? Is leor dhá phointe eolais. (Alt 4) 
 

 
 
(e)   Cén fáth, dar leat, go raibh an chaint ar fad faoi Lady Gaga agus Bradley Cooper oíche na 

nOscar? (Alt 5) 
 

 
 

(f)   Bunaithe ar an sliocht thuas, an ndéarfá féin le daoine dul, nó gan dul, ag féachaint  
ar an scannán A Star is Born? Is leor dhá fháth i d’fhocail féin. 

Ceist 6    (50 marc) 

Ainmnigh úrscéal ó Liosta Téacsanna Dualgais T2 a ndearna tú staidéar air le linn do chúrsa  
agus a bhfuil carachtar spéisiúil ann.  
Ní mór teideal an úrscéil sin, ainm an údair agus ainm an charachtair spéisiúil a scríobh síos go 
cruinn. 
 

 

 
(a)  Déan cur síos ar dhá thréith de chuid an charachtair spéisiúil sin. Tabhair sampla amháin ón 

úrscéal i gcás gach ceann de na tréithe sin. 
 

 

Teideal an úrscéil: 

Ainm an údair: 

Ransú smaointe 

Ainm an charachtair spéisiúil ón úrscéal: 

Tréith 1: 

Sampla ón úrscéal: 

Tréith 2: 

Sampla ón úrscéal: 

(b)  Tá RTÉ chun scannán a dhéanamh den úrscéal atá ainmnithe agat ach níl siad sásta le críoch 
  an úrscéil mar atá. Scríobh críoch eile le haghaidh an úrscéil don scannán. 

Ceist 7    (10 marc) 

Léigh an t‐alt thíos. Tá cló trom ar chuid de na focail san alt agus tá eagarthóireacht le déanamh 
orthu. Déan an eagarthóireacht sin (litriú, poncaíocht nó aon athrú eile) agus scríobh isteach sa 
ghreille thíos na leaganacha cearta de na focail sin. Tá uimhir a haon déanta mar shampla duit. 
 

Suas leat! 
 

Mí eanáir(1) seo caite imigh(2) balún aer(3) ón tSeapáin. ‘Two Eagles’ ab ainm dó.  

Bí(4) beirt phaisinéirí sa balún(5). Seachtainí(6) amháin níos déanach(7), tuirling(8)  

an mbalún(9) amach o(10) chósta mheicsiceo(11). 
 

1: Eanáir 
 

7: 
 

2: 
 

8: 
 

3: 
 

9: 
 

4: 
 

10: 
 

5: 
 

11: 
 

6:   

 

Ceist 8    (30 marc) 

Ainmnigh dán/amhrán ó Liosta Téacsanna Dualgais T2 a bhfuil íomhá thuairisciúil ann. 
 

Ní mór teideal an dáin/amhráin sin agus ainm an fhile/an chumadóra a scríobh síos go cruinn. 
 

 

 

(a)   Cad é téama an dáin/an amhráin? 

Teideal an dáin/an amhráin: 

Ainm an fhile/an chumadóra: 

Ransú smaointe 

(b)  Déan cur síos ar an íomhá thuairisciúil. 

 

 

(c)  Cén ról atá ag an íomhá thuairisciúil i gcur i láthair an téama? 

 

(d)  Mínigh teideal an dáin/an amhráin agus cuir in iúl an fáth ar thaitin nó nár thaitin an teideal  
sin leat. 

Ceist 9  (40 marc) 
 

 

Tá rudaí tábhachtacha le feiceáil sa dá íomhá thuas. Roghnaigh íomhá amháin díobh agus scríobh 
gné‐alt d’irisleabhar bunaithe ar na rudaí atá san íomhá sin. Pléigh na pointí seo a leanas:  
 

 

 an tábhacht a bhaineann leis na rudaí sin   dhá phointe dhearfacha faoi na rudaí sin 

 dhá phointe dhiúltacha faoi na rudaí sin 

 

 moladh amháin atá agat féin do dhaoine 
faoi na rudaí sin 

Ceist 10  (30 marc) 

Ainmnigh an dráma ó Liosta Téacsanna Dualgais T2 a ndearna tú staidéar air le linn do chúrsa. 
  
Ní mór teideal an dráma sin agus ainm an scríbhneora a scríobh síos go cruinn. 
 

 

 
(a)  Déan cur síos ar bhuaicphointe an dráma.  

 

 

(b)  Cad a mhothaigh tú féin faoi bhuaicphointe an dráma? Cuir fáthanna le do fhreagra. 

 

Teideal an dráma: 

Ainm an scríbhneora: 

Ransú smaointe 

(c)  Scríobh síos trí cheist a chuirfeá ar do rogha carachtar amháin ón dráma atá ainmnithe agat 
maidir lenar tharla dó/di sa dráma agus na trí fhreagra is dóigh leat a thabharfadh sé/sí.  

  Is féidir leat do chuid ceisteanna a bhunú ar na focail sa liosta thíos, más mian leat.  
  Bíodh mioneolas as an dráma i ngach aon fhreagra. 
 

  do ról,       ról carachtar eile,       tréith,       tionchar,       ceacht,       mothúchán,       tábhacht. 
 

 

Ainm an charachtair: 

Ceist 1: 

Ceist 2: 

Ceist 3: 

Freagra: 

Freagra: 

Freagra: 

Ceist 11  (20 marc) 

Tá na poist a thaispeántar thíos le líonadh ag TG4. Roghnaigh post amháin agus scríobh an téacs le 
haghaidh fógra (thart ar 150 focal) a bheidh le léamh ar TG4 chun daoine a mhealladh le cur 
isteach ar an bpost sin. 
Bíodh na pointí seo a leanas san áireamh san fhógra: 

 pointe eolais faoi TG4   na scileanna pearsanta atá ag teastáil 

 an post atá i gceist    an dáta deireanach a ghlacfar le CV 

 

 

Fógra poist 

Spás breise scríbhneoireachta. 
 

Lipéadaigh gach píosa oibre le huimhir agus le cuid na ceiste. 

Spás breise scríbhneoireachta. 
 

Lipéadaigh gach píosa oibre le huimhir agus le cuid na ceiste. 

Spás breise scríbhneoireachta. 
 

Lipéadaigh gach píosa oibre le huimhir agus le cuid na ceiste. 
 



 

 

Admhálacha 

Íomhánna 
Íomhá ar leathanach   6: www.imdb.com 
Íomhá ar leathanach 10: www.cogg.ie 
Íomhá ar leathanach 12: www.medicalnewstoday.com, www.wordservewatercooler.com 
Íomhá ar leathanach 16: www.tg4.ie 
 

Téacsanna 
Téacs ar leathanach   6: www.tuairisc.ie 
Téacs ar leathanach 10: www.cogg.ie 

Fógra cóipchirt 
D’fhéadfadh sé go bhfuil téacs nó íomhánna ar an scrúdpháipéar seo nach bhfuil cóipcheart ag Coimisiún na 
Scrúduithe Stáit orthu agus a athcóiríodh lena gcur in oiriúint don chóras measúnachta gan é a chur i gcead na n‐údar 
roimh ré. Ullmhaíodh an páipéar de réir Alt 35(5) den Acht um Chóipcheart agus Cearta Gaolmhara, 2000. Ní 
údaraítear aon úsáid a bhaint as seachas an úsáid lenar ceapadh é. Ní ghlacann an Coimisiún aon fhreagracht as aon 
sárú ar chearta tríú páirtí a leanann as dáileadh nó as úsáid neamhúdaraithe an scrúdpháipéir seo. 

